
ABSTRAK

Kajian ini membincangkan tentang pembangunan industri kraftangan di Sarawak. Fokus
kajian adalah terhadap faktor-faktor yang membataskan pertumbuhan industri kraf
merangkumi produk hasil rimba, tekstil dan seramik seperti masalah kekurangan bahan
mentah, kekurangan modal, kelemahan penggunaan teknologi, pekerjaan sampingan, kurang
penglibatan generasi muda, masalah perhubungan, dan sebagainya. Objektif kajian ini
terbahagi kepada empat. Pertama, untuk mengenal pasti usaha pembangunan industri kraf
yang dilakukan oleh agensi kerajaan yang berkaitan. Kedua, menganalisis data tentang isu dan
cabaran dalam pembangunan industri kraf. Ketiga, menghasilkan cadangan Model Pemasaran
Kraf (MPK) selepas kajian dilakukan untuk rujukan kepada penyelidik seterusnya. Keempat
adalah menjalankan proses validasi bersama pengusaha kraf, pegawai kraf, dan ahli akademik
untuk menguji model yang telah dihasilkan. Kajian tentang pembangunan industri kraf ini
penting kerana produk kraf tersebut adalah sumber ekonomi (pendapatan tetap dan
pendapatan sampingan) bagi usahawan yang menghasilkannya secara sepenuh masa atau
separuh masa. Di samping itu, produk kraf yang dihasilkan juga mencerminkan identiti,
kreativiti, kehalusan produk seni budaya, norma, dan keluhuran budi etnik yang menghasilkan
kraf tersebut di Sarawak. Dalam masa yang sama, penyelidikan ini ingin memastikan produk
kraf itu dipelihara dan dipulihara supaya tidak lenyap dan kekal membangun seiring dengan

arus pembangunan dan peredaran semasa.

Kata kunci: Industri kraftangan, hasil rimba, tekstil, seramik, dan Model Pemasaran Kraf
(MPK).



Handicraft Industry Development in Sarawak

ABSTRACT

This study is about the handicraft industry development in Sarawak. The issues focused are
the factors that prevent handicraft development relating to forest-based products, textile
products, and ceramic products. Some are caused by the lack of raw material, insufficient
capital, poor utilization of technology, taking the handicraft as part-time jobs, logistic
problems, and low participation of young people. The objectives of study are divided into
four. Firsly, to identify some efforts implemented by related government agencies to develop
handicrafts industry in Sarawak. Secondly, to analyze the data about problems and
challenges faced in handicraft development. Thirdly, to develop handicraft marketing model
as a reference for the next researchers and related government agencies. Lastly, to validate
data among handicraft entrepreneurs, handicraft officers, and academicians to respons about
the handicraft marketing model. The study about handicraft development are importants
because handicraft products are sources of income (fixed income and side income) for full-
time and part-time entrepreneurs in rural areas. Besides, handicraft product describes about
ethnicity, creativity, cultural fine art products, norms, and aesthetical values of handicraft
producers. At the same time, this study ensures that handicraft products in Sarawak are still

relevant and competitive with other products in the future.

Keywords: Handicraft industry, forest-based products, textiles, ceramics, and Handicraft
Marketing Model (MPK).

BAB 1

Latar Belakang Kajian

1.1 Pendahuluan

Di Malaysia, kerajaan telah memberikan perhatian yang baik terhadap pembangunan industri
kraf sejak tahun 1951 apabila tertubuhnya agensi kerajaan seperti RIDA (Rural and Industrial
Development Authority). Agensi ini bertujuan untuk membantu mengembangkan industri
kecil dan sederhana yang beroperasi di kawasan luar bandar dan pedalaman. Usaha dan
inisiatif yang dilaksanakan oleh agensi kerajaan ini diperkukuhkan lagi dalam Rancangan
Malaysia ke-4 (1981-1985) apabila kraftangan diberi pengiktirafan sebagai sebuah sektor

(Fariborz, 2011).

Pada tahun 1984, apabila kerajaan Malaysia melahirkan inisiatif untuk melancarkan
sebuah program yang dikenali sebagai Halacara Baru bagi penduduk yang tinggal di kawasan
luar bandar, pengusaha dan penggiat yang berkecimpung dalam pembuatan kraf pada ketika
itu mendapat manfaat yang positif. Hal ini kerana, program yang menekankan strategi untuk
pembangunan penduduk kawasan luar bandar ini memberi peluang kepada pengusaha kraf
yang terlibat meraih pendapatan daripada aktiviti perusahaan yang dijalankan. Program ini
telah mencetuskan pertumbuhan industri luar bandar yang memberangsangkan sekitar tahun
1980 hingga 1984 apabila industri batik (salah satu daripada produk kraf tekstil) menunjukkan

jualan yang sangat baik di pasaran.



Industri kraftangan di Malaysia terus mendapat perhatian yang baik daripada
kerajaan apabila industri kreatif negara (di mana kraftangan mewakili sebahagian
daripadanya) telah menyumbang dalam Keluaran Dalam Negara Kasar yang dibentangkan
oleh Perdana Menteri dalam pembentangan bajet 2010. Mengikut laporan yang dikeluarkan
oleh Dasar Industri Kreatif Negara (2011), industri kreatif telah menyumbang sebanyak RM
9.4 billion pada tahun 2008 bagi Keluaran Dalam Negara Kasar (KDNK) negara. Sebagai
tambahan, laporan Multimedia Development Corporation (MDeC) menyatakan bahawa ia

mewakili 1.27 peratus daripada keseluruhan Keluaran Dalam Negara Kasar negara.

Pada tahun 2010, Multimedia Development Corperation (MDeC) juga melaporkan
bahawa industri kreatif telah mewujudkan 0.4 peratus atau 45,301 peluang pekerjaan kepada
rakyat Malaysia. Perkembangan yang positif ini memberi keyakinan kepada pihak kerajaan
bahawa industri ini mampu untuk bergerak lebih jauh dan meningkatkan hasil pendapatan
yang lebih baik. Kesan daripada itu, Menteri Komunikasi Maklumat dan Kebudayaan telah
melancarkan Dasar Industri Kreatif Negara (DIKN). Dalam dasar yang diperkenalkan ini,
kraftangan dikategorikan dibawah Seni Kreatif dan Industri Budaya, bersama dengan fesyen
dan tekstil. Polisi ini menyatakan bahawa Perbadanan Kemajuan Kraftangan Malaysia
(PKKM) telah diberi tanggungjawab untuk untuk merancang strategi promosi dan meninjau

isu yang membabitkan pengusaha dan pembuat kraf.

Umumnya, terdapat lima ketegori produk kraf yang diusahakan di Malaysia. la
terdiri daripada produk kraf hasil rimba, tekstil, seramik, logam, dan lain-lain produk kraf
(selain daripada empat kategori yang dinyatakan). Jika melihat kepada penyertaan atau
penglibatan pengusaha kraf sepanjang tahun 2004 hingga 2011, berlaku peningkatan angka
setiap tahun. Sebagai contoh, bilangan pengusaha kraf yang berdaftar di Malaysia pada tahun
2004 adalah seramai 3, 480 orang dan meningkat kepada 6, 167pada tahun 2007. Pada tahun

2009, bilangan yang direkodkan seramai 6,783 dan seterusnya menjadi 7,461 pada tahun





